
	Առաջարկության հեղինակը
/ստացման ամսաթիվը/
	Առաջարկության և դիտողության պարզաբանումը

	ՀՀ մշակույթի նախարարության պարզաբանումները և հիմնավորումները

	ՀՀ ֆինանսների նախարարության 13.08.2015 թ.
N 01.1/83-2/21683-15 գրություն

	«Գույքը որպես նվիրաբերություն ընդունելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:

	 Ընդունվել է  ի գիտություն:


	ՀՀ կառավարությանն առընթեր պետական գույքի կառավարման վարչության 14.08.2015 թ.
N 01/22.11/4090-15 գրություն


	«Գույքը   որպես նվիրաբերություն ընդունելու մասին» ՀՀ կառավարության որոշման նախագծի վերաբերյալ հայտնում են հետևյալը.
     ներկայացված նախագծով նախատեսվում է Երևան քաղաքի Ս. Կապուտիկյան փողոցի թիվ 1 շենքում գտնվող 160,7 քառ. մետր մակերեսով N26 բնակարանը Հայաստանի Հանրապետության կողմից ընդունել նվիրաբերություն՝ հաշվառելով «Հայաստանի Հանրապետության մշակույթի նախարարության աշխատակազմ» պետական կառավարչական հիմնարկի հաշվեկշռում, որից հետո ՀՀ մշակույթի նախարարության կողմից կնքելով համապատասխան պայմանագիր` գույքն անժամկետ և անհատույց օգտագործման իրավունքով ամրացնել «Ե. Չարենցի անվան գրականության և արվեստի թանգարան» պետական ոչ առևտրային կազմակերպությանը, մինչդեռ ՀՀ կառավարության 26.01.2006թ. N346 որոշմամբ սահմանված է, որ պետական ոչ առևտրային կազմակերպություններին անհատույց օգտագործման իրավունքով տրամադրված շենքերն ու շինությունները (տարածքները) պետք է հանձնվեն «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինությանը, իսկ ՀՀ կառավարության 09.11.2000թ. N731 որոշման 2-րդ կետով սահմանված է, որ ՀՀ սեփականությունը հանդիսացող ՀՀ պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի (տարածքի) անհատույց օգտագործման պայմանագրերի կնքման լիազորություններն իրականացնում է Հայաստանի Հանրապետության կառավարությանն առընթեր պետական գույքի կառավարման վարչությունը` նախապես համաձայնեցնելով տվյալ պետական կառավարչական հիմնարկի հետ:
Հաշվի առնելով վերոնշյալը՝ տեղեկացնում եմ, որ ներկայացված նախագծի համապատասխան դրույթներն անհրաժեշտ է խմբագրել:
	Ընդունվել է, կատարվել է համապատասխան փոփոխություն:

	ՀՀ կառավարությանն առընթեր անշարժ գույքի 
կադաստրի պետական կոմիտեի
13.08.2015 թ.
N ՄՍ/5351-15 գրություն

	«Գույքը որպես նվիրաբերություն ընդունելու մասին» ՀՀ կառավարության որոշման նախագծի 2-րդ կետի 2)-րդ ենթակետից առաջարկվում է հանել «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի հետ համատեղ» բառերը, քանի որ անշարժ գույքի նկատմամբ իրավունքի պետական գրանցման գործընթացը կարգավորվում է  «Գույքի նկատմամբ իրավունքների պետական գրանցման մասին» ՀՀ օրենքով:
Տեղեկացվում է, որ «Սիլվա Կապուտիկյան» գրական հիմնադրամի անվամբ ձևակերպված անշարժ գույքի սեփակականության (օգտագործման) իրավունքի գրանցման վկայականում բնակարանի հասցեն նշված է ք. Երևան, Բաղրամյան 1-ին անց. 1 շենք, բն. 26:
Այլ  առաջարկություններ  և  առարկություններ չունենք:

	Ընդունվել է, կատարվել է համապատասխան փոփոխություն:

	ՀՀ արդարադատության նախարարության 
04.09.2015 թ.
 N 02/14/10852-15 գրություն
	Որոշման նախագծի 2-րդ կետի  2-րդ ենթակետում անհրաժեշտ է հստակեցնել, թե նշված մեկամսյա ժամկետը երբ է սկսելու հաշվարկվել:
	Ընդունվել է, կատարվել է համապատասխան փոփոխություն:


                                                             



